
Inuussutissarsiomermut. Suliffeqarnermut, Niuernermut, Nukissiuuteqamermut Nunanullu 
Allanut Naalakkersuisoq 

NAALAKKERSUISUT 

GOVERNMENT OF GREEN lAND 
Naalakkersuisoq for Erhverv, Arbejdsmarked, Handel, Energi og Udenrigsanliggender 

Debora Kleist 
Inuit Ataqatigiit 

Alluitsup Paani tunitsivik pillugu § 37-mut tunngatillugu 2017-imi apeqqutit nr. 117-
imiittunut akissutit 

Inatsisartut suleriaasianni § 37 malillugu makkuninnga apeqqutinik 

saqqummiussaqarsimavutit: 

1. "Nunaqarfimmi Alluitsup-Paa tunitsivik ammaqqissinnaanera 
pilersaaruteqarfigineqarpa ?" 

Akissut: 

Alluitsup Paani tunitsivik Polar Seafood A/S-ip pigaa, taannalu ilisimatitsivoq 

qaammatialuit qaangiuttut tunitsivik matullugu tunisisarneq unitsissimallugu. 

Ingerlatseqatigiiffiup ilisimatitsissutigaa tunitsivimmut akuersissutaasoq 

atorunnaarsinneqarsimasoq, aammalu tunisassiorfiup ammaqqinnissaa pillugu 

piviusunik pilersaaruteqartoqanngitsoq. Tunitsiviup ammaqqinnissaa pillugu 

pilersaarutinik allanik Inuussutissarsiornermut, Suliffeqarnermut, Niuernermut 

Nukissiuuteqarnerm ullu Naa la kkersuisoqarfik ilisimasaqanngilaq. 

2. "Alluitsup-Paani tunitsivik pisassanik tunineqarsinnaanera periarfissaava?" 

Akissut: 

Apeqqut 1-imut akissut takuuk. 

3. "Alluitsup-Paanitunitsivimmi piginneqataasut peqatigalugit 
ingerlaqqissinnaanera ujartuiffigineqarsinnaanerpa?" 

Akissut: 

Sumiiffimmi pineqartumi suliffeqartitsinermik pilersitsisoqassappat kiffartuussinermik 

isumaqatigiissut aqqutigalugu atuutsilerneqarsinnaasunik nunaqarfinni 

isorliunerusunilu tunisinermik tapiissutinik aningaasanut inatsimmi kontomi 64.10.17-

imi koruunit 5 mio.-it Naalakkersuisut agguaassassaatigaat. Agguaassassanit 

taakkunanit aningaasanik qinnuteqarnissamik tunisassiortoq kissaateqassappat 

Naalakkersuisut qinnuteqaat taama ittoq tikilluaqqussavaat. 

4. "Nunaqarjinni suliffissaqartitsinissaq eqqarsaatigalugu periarjissanik allanik 
ujartuinissamut pilersaaruteqartoqarpa?" 

Akissut: 

Inuussutissarsiornermut, suliffeqarnermut, Niuernermut Nukissiuuteqarnermullu 

Naalakkersuisoqarfiup (ISN NN-ip) NUIKI-mi ingerlassaq, ilaatigut Alluitsup Paani 

pimoorussamik ilitsersuinermik ingerlassamik neqerooruteqartoq aningaasalersugaraa, 

taassumalu kingunerisarpaa peqataasut Inuussutissarsiutinik ilinniagaqalernermut 

akuerisamik isissutissamik (AEU) taaneqartartumik, inuussutissarsiummik 

ilinniagaqarfimmut qinnuteqarnermut aqqutissiuisumik soraarummeersinneqarnerat. 

Tamatuma saniatigut Majoriami ilitsersuisartut piffissap ilaani ilaatigut Alluitsup Paanut 

tikeraarsinnaasarnerat IsNNN-ip akilertarpaa. Aningaasanut inatsimmi 64.01.05-imi 

nunaqarfinni isorliunerusunilu inuussutissarsiornermut suliffeqarnermullu 

inerisaanissamut aningaasanik atugassaqarpoq. Aningaasat taakku kommunit 

suleqatigalugit atugassanngortinneqartarput, 2017-imi tamarmik immikkut 1,595 mio. 

DKK-nik tapiissutisisinnaallutik. 2016-imi aningaasanit taakku ilaat assersuutigalugu 

Alluitsup Paani halimik sulliveeraliornermut tulattarfiliornermullu atorneqarput. 

Inussiarnersumik inuulluaqqusilluta 

Med venlig hilsen 

